
Pou Piblikasyon Imedyat: 2 out 2012 

GOUVÈNÈ CUOMO ANONSE REPONS KOWÒDONE POU DIFE HAZMAT NAN KONTE COLUMBIA 

Resous Eta a Mobilize pou Ede Efò Repons Konte a 

 
Jodi a, Gouvènè Andrew M. Cuomo te anonse ajans Eta New York, nan tèt ansanm avèk ofisyèl gouvènman 
lokal yo, ap bay repons pou yon dife ki gen pou ak sibstans danjere nan Vilaj Ghent nan Konte Columbia. 
 
Gouvènè Cuomo di konsa, “Eta New York angaje tout resous ki disponib pou ede konte a. N ap travay 
avèk ponpye lokal yo ak premye sekouris yo pou elimine dife sa a, epitou pou pwoteje kominote ki 
toupre yo. Anmenmtan, mwen ankouraje moun k ap viv nan zòn nan pou yo koute lòd lapolis bay yo. 
Sekirite ak sante Nouyòkè yo se premye priyorite nou.”  
 
Dife ki pran nan TCI Incorporated nan Vilaj Ghent te kòmanse yèswa a 10 p.m. epi li konsène plizyè kalite 
materyèl, tankou sodyòm, konbistib dizèl, gaz pwopàn ak lwil mineral. Kòm repons pou ensidan an, Vilaj 
Ghent te deklare yon Eta-Dijans. Ofisyèl Konte Columbia yo te pase lòd pou moun kite apeprè 40 kay 
nan yon reyon yon mil avèk ensidan an. Lapolis Eta New York ak Depatman Cherif Konte Columbia te bay 
notifikasyon an pou moun k ap viv nan zòn nan. 
 
Lakwa-Wouj Ameriken kreye yon abri nan Estasyon Ponpye Chatham nan 3 Hoffman Street. 
 
Anplwaye k ap bay èd nan efò repons pou ijans lan gen ladan Biwo Eta a pou Jesyon Ijans (State Office of 
Emergency Management – OEM), Depatman Pwoteksyon Anviwònman (Department of Environmental 
Conservation – DEC), Biwo Prevansyon ak Kontwòl Ensandi (Office of Fire Prevention and Control – 
OFPC), Biwo Pak, Lwazi ak Konsèvasyon Istorik (Office of Parks, Recreation and Historic Preservation – 
OPRHP), Divizyon Lapolis Eta (Division of State Police – NYSP), Divizyon Afè Militè ak Naval (Division of 
Military and Naval Affairs – DMNA), Depatman Transpò Eta a (Department of Transportation – DOT), 
Depatman Cherif Konte Columbia, ak Biwo Konte Columbia pou Jesyon Ijans. 
 
Plizyè depatman ponpye lokal ak volontè souplas nan moman an, epi OFPC Eta a bay yon kamyon-mous 
rapid pou aplike gwo volim mous pou etenn nenpòt rès dife a. 
 
DEC ak Ajans Pwoteksyon Anviwònman Etazini ap pran echantiyon è a ak echantiyon sibstans danjere pou analize 
pou detèmine lè l ap bon pou sitwayen yo retounen lakay yo ak lè yo kapab anile lòd pou pran abri-anplas. 

Sant Operasyon Eta a pou Ijans ki nan Albany te mobilize avèk ajans sa yo: OEM Eta a, Depatman Agrikilti 
ak Mache, Depatman Sante (Department of Health – DOH), DEC, ak Lapolis Eta New York. 
 
Nou ankouraje Nouyòkè yo pou yo koute ofisyèl ak medya lokal yo pou yo jwenn lòt devlopman sou 
sitiyasyon sa a. Nenpòt ki gen iritasyon nan zye, chòk, tous oswa pwoblèm pou respire ta dwe chèche 
swen medikal. 
 
TCI Incorporated, ki nan 39 Falls Industrial Park Road nan Vilaj Ghent, se yon konpayi k ap detwi ekipman 
elektrik ki plen lwil epi ki vide. 
 
Ale sou Entènèt nan sitwèb DHSES: www.dhses.ny.gov 
Ale sou Entènèt nan sitwèb NY-ALERT: www.nyalert.gov 

